
Shri Parvati Stotram

શ્રીપાર્વતીસ્તોત્રમ્

બાલાર્કાયુતસત્પ્રભાં કરતલે લોલમ્બમાલાકુલાં
માલા સન્દધતીં  મનોહરતનું મન્દસ્મિતોદ્યન્મુખીમ્ ।

મન્દં મન્દમુપેયુષીં  વરયિતું શમ્ભું જગન્મોહિનીં
વન્દે દેવમુનીન્દ્રવન્દિતપદામિષ્ટાર્થદાં પાર્વતીમ્॥ ૧॥

હેમાભાં મતિવાગતીતગુણશીલાનલ્પશિલ્પાકૃતિં 
પ્રેમારોહમનોહરાં કરલસત્કલ્યાણદામાઞ્ચિતામ્ ।

શ્યામામીશ્વરમુદ્યતાં વરયિતું ત્રૈલોક્યસમ્મોહિનીં
કામાપાદનકલ્પવલ્લિમનિશં વન્દે પરાં દેવતામ્॥ ૨॥

કરધૃતવરમાલ્યા સર્વરક્તાઙ્ગભૂષા
નિખિલનયનચેતોહારિરૂપાગ્ર્યવેષા વેષા ।

ભવતુ ભવદભીષ્ટપ્રાપ્તયે શૈલકન્યા
પુરુષયુવતિવશ્યાકૃષ્ટિનિત્યપ્રગલ્ભા ॥ ૩॥

હેમાદ્રૌ હેમપીઠે નતનિખિલસુરૈરીડ્યમાનાં વિરાજ-
ત્પુષ્પેષ્વિષ્વાસપાશાઙ્કુશકરકમલાં રક્તવેષાભિરક્તામ્ ।

દિક્ષૂદ્યદ્ભિશ્ચતુર્ભિર્મણિમયકલશૈઃ   પઞ્ચશક્ત્યઞ્ચિતૈઃ સ્વ-
ર્વૃક્ષૈઃ ક્લૃપ્તાભિષેકાં ભજત ભગવતીં  ભૂતિદામન્ત્યયામે॥ ૪॥

ચક્રં શઙ્ખમસિં   ચ ચર્મ સશરં ચાપં ગદાં શૂલકં
બિભ્રાણાં વરદાભયામૃતઘટાન્ રત્નૌઘપાત્રં તથા ।

ભૂષાભિર્મકુટાદિભિસ્ત્રિનયનાં પીતામ્બરામમ્બિકાં
ધ્યાયેચ્ચન્દ્રકલાસિતાં સુરગણૈરીડ્યાં જગન્મઙ્ગલામ્ ॥ ૫॥

શ્રીકૈલાસે શુકાદ્યૈઃ શિવકરવટમૂલે નિષણ્ણો નિષેવ્યઃ
કૃત્વોરૌ  વામપાદં કિસલયમૃદુલં દક્ષિણે દક્ષવૈરી ।

બિભ્રાણો દોર્ભિરક્ષસ્ત્રજમમૃતઘટં   પુસ્તકં જ્ઞાનમુદ્રાં
ભૂયાદ્ભુક્ત્યૈ ચ મુક્ત્યૈ મમ રજતનિભો દક્ષિણામૂર્તિશન્ભુઃ  ॥ ૬॥

શ્રીપાર્વતીસ્તોત્રમ્

ઇતિ શ્રીપાર્વતીસ્તોત્રં સમ્પૂર્ણમ્ ।

